ХУУЛЬ ТОГТООМЖИЙГ ХЭРЭГЖҮҮЛЭХТЭЙ ХОЛБОГДОН
ГАРАХ ЗАРДЛЫН ТООЦООНЫ ТАЛААР
	Эрүүгийн хэрэг хянан шийдвэрлэх тухай хуулийн төсөл, түүнтэй холбоотой холбогдуулан боловсруулсан Иргэний хэрэг шүүхэд хянан шийдвэрлэх тухай хуулийн төсөл, Захиргааны хэрэг шүүхэд хянан шийдвэрлэх тухай хуулийн төсөл, Өмгөөллийн тухай хуульд нэмэлт оруулах тухай хуулийн төсөл, Шүүх шинжилгээний тухай хуульд нэмэлт оруулах тухай хуулийн төсөл, Зөрчлийн тухай хуульд нэмэлт оруулах тухай хуулийн төсөл, Улсын тэмдэгтийн хураамжийн тухай хуульд нэмэлт оруулах тухай хуулийн төсөл, Эрүүгийн хуульд нэмэлт оруулах тухай хуулийн төсөл, Монгол Улсын шүүхийн тухай хуульд нэмэлт оруулах тухай хуулийн төслөөр Монгол Улсын иргэний шударгаар шүүлгэх эрх, өөрийгөө өмгөөлөх эрх, хууль зүйн туслалцаа авах эрх, шүүхийн өмнө эрх тэгш байх зарчмыг хангах, баталгаажуулах, бататгахад чиглэсэн процессын болон материаллаг шинжтэй хуулийн зохицуулалтыг тухайн хуулиудад нэмэхээр тусгаж, холбогдох зохицуулалтыг боловсронгуй болгоход чиглэсэн хуулийн төслийг боловсрууллаа.
	
	Хуулийн төсөл батлагдсанаар төр түүний байгууллагад шинээр зардал үүсэхгүй, батлагдсан төсвийн хүрээнд хэрэг хянан шийдвэрлэх ажиллагаа хэвийн явагдах боломжтой. Түүнчлэн хуулийн этгээд, иргэнд шинээр аливаа төрлийн зардал үүсэхгүй, харин хэрэг хянан шийдвэрлэх ажиллагаанд оролцож байгаа этгээдийн хувьд холбогдож буй тухайн хэрэг, асуудал нь шударгаар шийдвэрлэгдэхэд процессын болон материаллаг хуульд нэмэлт, өөрчлөлт оруулах   хуулийн төсөл чиглэсэн болно. 

	Ийнхүү шинээр зардал үүсгэхгүй боловч ардчилсан ёс, шударга ёсыг хангах, хууль дээдлэх ёс Монгол Улсад бэхжихэд эерэг нөлөөлөлтэй, хүний эрх, эрх чөлөөг хангах, хүн бүр хууль, шүүхийн өмнө эрх тэгш байх зарчим бататгахад үр өгөөж өндөр болохыг хуулийн төслийн хэрэгцээ, шаардлагыг урьдчилан тандан судалсан судалгааны тайлан, хуулийн төслийн үр нөлөөний судалгаанд тусгагдсан байгааг цохон тэмдэглэж байна. 

	Мөн  Хууль тогтоомжийн тухай хуулийн 18 дугаар зүйлийн 18.2 дахь хэсэгт “Энэ хуулийн 13 дугаар зүйлд заасны дагуу хууль тогтоомжийн хэрэгцээ, шаардлагыг урьдчилан тандан судлах болон энэ хуулийн 51 дүгээр зүйлд заасны дагуу хууль тогтоомжийн хэрэгжилтийн үр дагаварт үнэлгээ хийхэд энэ хуулийн 12.1.4-т заасан хууль тогтоомжийг хэрэгжүүлэхтэй холбогдон гарах зардлын тооцоог хийх аргачлалыг баримталж болно.” гэж заасны хууль тогтоомжийн хэрэгцээ, шаардлагыг урьдчилан тандан судлах судалгааг гүйцэтгэж, тус хуулийн төсөлтэй холбогдуулан хууль тогтоомжийг хэрэгжүүлэхтэй холбогдон гарах зардал үүсэхгүй талаар эдгээр судалгааны тайланд тусгасан тул тусдаа зардлын тооцоо хийх шаардлагагүй болно. 

